
d'persounen:

jhos; viviane, séng fra; loni, hiirt
adoptéiert kand; chantal, kand
vum loni a vum jhos, geeschteg
zréckbliwwen; hipp, frénd vum
jhos; tun, wiirt; siggy, frénd vum
tun; josiane, zerw0s; mett, dem
loni sai frénd; chouer,
(bezeechent d'leit am café. dem
regisseur as ét iwwerlooss, je no
inzeenéierung, déi eenzel sitz u
méi oder manner leit ze

verdeelen.)

e wuert zur sprooch:

den dialekt, deen hei benotzt gét,
ként aus dem réidener kanton
stamen, as awer e konscht -
dialekt; nét eng bestémmte
regioun as gemengt, mee éischter
e sprooch - zoustand. nét eng
naturalistesch duerstellung as
ugepeilt, mee eng stiliséiert
verknappung.

nométtes am café. vill betrib op
kiirmessondeg. den hipp as lo mat
der kaart mat.

chouer: du houeren hipp, ziel
mar dach naischt! ech koum des
deeg dach laascht. du has de
vergiess d'lueden zouzezéien.
hipp: 't as jo nit wouer.

chouer: sou sécher ech hei
sétzen.

hipp: du héss jo nit braichten
eraunzekucken.

chouer: déi plakeg beim plus.

émmer kuckt hien sech dat un,
déi plakeg beim plus.

hipp: du bas jo nach méi
schlémm. du stdes viru ménger
féinster eraunzekucken. matten
an der nuecht. wou koums de
dann hir? vun hei erueter, jue, de
kontuar gestaipt sou laang ét
gaet.

chouer: dien alen hipp, do gesait
aen awer. - dat nennt sech da
kaart spillen! - lo passt e béssen
op, jongen, nit souvill gemault,
wa gespillt gét. - an d'troump
aus!- josiane, hei as ét wou ét
gélt.

(de jhos an d'viviane kommen
eran.)

viviane: wuer wélls de dech
sétzen?

jhos: egal. eluer bei d'féinster.

't as sou &e schéinen dag.

hipp: hei de jhos!

chouer: 't as kiirmes, da bréngt
hie séng fra mat.

jhos: schwétzt dar op aren
désch.

hipp: recht hues de, de schéinen
dag.

josiane: sou engt schéint wieder
hate méar well laang nit méi.
hipp: 't gouf awer och ziit. soss
war der d'fruucht um feld gefollt.
chouer: siwenanzwaunzig.
siwenanzwaunzig grad, soten se.
hipp: schéppen as troump.
chouer: siwenanzwaunzig.

hipp: bréng méch nit

duerjhernden mat dénge
siwenanzwaunzig!

jhos: endlech summer. a scho
klot de bauer.

chouer: 't as kden die klot.

jhos: de bauer klot émmer.
chouer: tessel du déng béchsen.
jhos: ech war laang genuch
kniecht.

chouer: an elo, wat maets de lo?
hipp: hie kritt d'’konserve méi
bélleg. agemaetenes an
déifgefruerenes.

jhos: déif gefruer as d'zukunft.
hipp: deslescht hu se gewisen,
wéi si e méinsch déifgefruer hun.
énner null. die wéllt spéider rém
opstouen. fir ze kucke wéi dat
dann as. déifgefruer halt sech
laang.

chouer: déifgefruer as wéi dout.
hipp: €t waess den ni, ob dien
rém zou sech kéint.

chouer: toots nit souvill, spill
aus!

jhos: awer schéin hu si getrotert,
déi hareler.

(den tun kénnt mam siggy eran.)

tun: wéi wann s du eppes vu
musik déits verstouen, jhos.

jhos: ech héiere wuel, wann ae
faulsch spillt.

chouer: den hipp, zum beispill.

hipp: wa gestéppelt gét, halen
ech op.

tun: dat as de papp.

siggy: engt schéint maedchen hut
der do. schued, datt ét e béssen
hannendraun as.

tun: ét as besser wéi
muuncheraent, dat normal
haescht.

siggy: normal haescht naischt.

hautzudaags nit méi. normal as
naischt.

tun: dér kennt iech nit. dat as de
siggy. wat hu mar der schon
zesueme gedréit!

chouer: dajee, josiane, sin der
d'féiss entschlof?

josiane: ech kann nit hexen. 't as
darmoossen dent duuschterigt
wieder. wou soll dent do nach
mam zapen nokommen!

tun: verschlaisst mar d'josiane
nit, dar braucht &t och nach.

siggy: wou d'welt op der kopp as,
as och dat normaalt op der kopp.
't brauch ae jo némmen d'zeitung
ze liesen.

hipp: eng zeitung as nach keng
wouerécht.

viviane: as aist chantalchen nach
bei der aarbécht?

tun: jue, git roueg bis eraun. git
rouig bis iwer an d'kichen.
d'paulette as bei him.

siggy: eng gutt saach, soen ech.
sou kanner soulte méi énnert
d'leit. asparen dingt naischt.

tun: git rouig, bréngt ét eraun
wann ét wéllt. wann ét wéllt, soll
€t rouig e béssen hei mat iech
zesuemesétzen. .

viviane: mar haten mol schon
sou eng gelaenhéet, nit jhos.
demol zu miersch. do woulten
s'ais nit zerwéieren. well d'leit jo
en émwee maachen, wann eppes
nit as wéi si.

tun: wat hiescht dat schon. kden
as wéi dien aneren. wéi wir ét,
siggy, wa mar e béssen déiten
ube fir d'juecht. da verdingt de
jekel och alt e puer su.

siggy: jue, lo huele mar dem jekel

e puer paifen raf.

tun: josiane, zerwéier de
musikaunten nach den op d'haus.

(d'musikante spillen en tusch. tun
a siggy gin eraus, d'viviane geet
lues op d'kichen zou.)

jhos: géi roueg. hie sot jo.
(d'viviane geet an d'kichen.)

jhos: fréier hu maér ét alt
verstoppt. dat war nit richtig.

josiane: 't war och anescht, déi
zait.

chouer: zwéin humpen, eng
ugemadaeten an aen zillwaner.

hipp: de siggy, as dat dien
ustraicher vun ... ech waess nit,
wou en lo as; fréier war en zu
dikkrich, awer ech mengen, hien
as lo nit méi do ...

chouer: zu miersch war en.

hipp: néaen, zu dikkrich. hien huet
eisem butz dach d'haus gemaet.

chouer: spill, dajee, giet €t da
bal!

(d'viviane kénnt mam chantal.)

chouer: wann ét sou do kéint,
déit den nit soen, datt ét se nit all
hatt. - sou engt schéint gesiicht a
kae géescht. - well ét nit kau
schwetzen. dat as ét. den dien nit
kau schwetzen, kaun och nit
déinken. - sou engt 1éift.

viviane: do sétzt de papp, gesais
de? ét schauert d'déppen wéi
engt grousst. dat miss du gesin. a
mam paulette geckst &t souguer.
josiane: ét soll den ni opgin.
viviane: dréinks d'eng limonad,
chantalchen, eng limonad?
chouer: énnert ais geschwat, wat
him am kapp feelt, huet ét wou
anescht.

viviane: bréng ais eng limonad,
josiane, eng giel, déi huet ét
léiwer.



